BEIZAMAKO UDALA
(GIPUZKOA)

2009-09-14ko EZOHIKO UDALBATZA
Beizaman, bi mila eta bederatzigarren urteko irailaren hamalauan, arratsaldeko
19:30etan, udaletxeko udalbatza-aretoan, ezohiko batzarra egin du Udalbatzak,
alkatea — Ramon Gerrikagoitia Bengoetxea jauna— buru duela.
Zinegotzi hauek izan dira bileran: Luis Javier Oregi Ihurrieta jauna, Begona
Garmendia Vazquez andrea eta Igone Arruti Olazabal andrea.
Ez da etorri eta ezin etorria adierazi du: Itziar Arkonada Lizarraga andrea.
Ez da etorri eta ez du adierazi ezin etorria: Inork ere ez.
Udaleko idazkariak, Bittor Agirreurreta Murgia jaunak, egin ditu idazkari-lanak.
Alkateak irekitzat jo du saio publikoa; segituan, eta haren baimenarekin, idazkariak
jakinarazi du bilera egitea badagoela, Toki Erregimeneko Oinarriak Arautzen dituen
apirilaren 2ko 7/1985 Legeak eta 2568/1986 Errege Dekretua, azaroaren 28koa, Toki
Erakundeen  Antolakuntza, Funtzionamendu eta Eraentza Juridikoaren
Erregelamendua onartzen dituenak, agindutako gutxieneko partaide-kopurua
bertaratua baita.

LEHENENGO GAIA
BEIZAMAKO BAKE EPAILEA ETA ORDEZKOA AUKERATZEA.

Udal honetan 2009ko ekainaren bederatziko zazpiko sarrera datarekin EHJEGtik
jasotako adierazpenaren aurrean, Osoko Bilkurak bake epaile titularra eta haren
ordezkoa hautatzeko jardunbideari hasiera eman zitzaion, 2009ko ekainaren 18ko
Gipuzkoako Aldizkari Ofizialean dagokion iragarkia argitaratuz eta herriko
etxebizitza guztietan iragarpen bat bananduz.

Izenemateko epea bukatu ondoren aurkeztutako izangaiak ondorengoak dira:
¢ Onintza Mugica Ayerbe
¢ Jon Leunda Otaegi
¢ Manuel Labaka Garmendia

Izangaietako batekin ahaidetasun harremana duela esanez, aukeratze prozesuan
parte hartzeari uko egiten dio Begona Garmendia Vazquez andreak.

Honenbestez, aukeraketa gainontzeko zinegotziek egiten dute, egindako iragarkian
adierazitako baldintzak betetzen dituztenen artean. Bizitokia, gertutasuna eta
bertaratzeko erraztasuna irizpide bezala hartuz, honako hurrenkera lortu da:
Bake-epaile titularra: Manuel Labaka Garmendia

Ordezko Bake-epailea: Jon Leunda Otaegi.

Aurreko guztia kontuan hartuz, Udalbatzak, bertan daudenek aho batez hartutako

erabakiaren bidez, ondokoa erabakitzen dute:
Lehena.- Aukeraketa ontzat ematea eta, batetik, Bake-epaile titularra Manuel
Labaka Garmendia proposatzea, eta bestetik, Ordezko Bake-epailea Jon
Leunda Otaegi proposatzea.
Bigarrena.- EHJEGri dagokion jakinerazpena egitea.

BIGARRENGO GAIA
ONARTZEA, BADAGOKIO, R-21 GUNEAREN URBANIZAZIOARI DAGOKION
ZERTIFIKAZIOEN ORDAINKETA EGITEA.

2006ko uztailaren 27an egindako Osoko Bilkuran, Udal honek behin betiko onarpena
ematea erabaki zuen Beizamako R-21 ingurunea urbanizatzeko proiektuari, BiRG-k
idatzitako egitasmoaren arabera.

2007ko azaroaren 28an egindako bilkuran, berriz, aipatutako ingurunea
urbanizatzeko lanen exekuzioaren esleipena egiteko jardunbideari hasiera ematea
erabaki zen, 2008ko urtarrilaren 17an ospatutako bilkuran Eguzki Eraikuntzak SLri
esleitu zitzaiolarik.

Eguzki Eraikuntza SL enpresak, batetik, 2009ko maiatzaren 22ko data eta 543 sarrera
zenbakiarekin, lanei dagokion zortzigarren zertifikazioa aurkeztu du 27.681,68.- €
(BEZ barne). Bestetik, 2009ko abuztuaren 17ko data eta 875 sarrera zenbakiarekin,
lanei dagokion bederatzigarren zertifikazioa (azkena) aurkeztu du 32.662,42.- € (BEZ
barne).

Tkusirik aurkeztutako zertifikazioek Udal hau aholkatzen duen arkitektoaren oniritzia
jaso duela.

Kontuan hartuz, besteak beste, apirilaren 2ko 7/1985 Legea Toki Araubidearen
Oinarriak arautzen dituenak 22 artikuluan ezarritakoa, eta urriaren 30eko 30/2007
Legeak, Sektore Publikoko Kontratuak arautzen dituenak, bigarren xedapen
gehigarrian arautua, Udalbatzak bertan daudenek aho batez harturiko erabakiarekin,
ondokoa erabakitzen dute:
Lehena. Eguzki Eraikuntza SLk aurkeztutako zertifikazioak onartzea eta
dagokionean ordainketa egitea agintzea.
Bigarrena.- Eguzki Eraikuntza SLri errekeritzea, Udalaren kontura egindako
argindarraren gastua ordaintzeko, guztira 2.766,86.-€.

Erabaki hau izapidezko egintza soila besterik ez da eta beraren aurka ezin da inongo
errekurtsorik jarri.

HIRUGARRENGO GAIA
ONARTZEA, BADAGOKIO, ZUBI ESEKIAREN BIDERAGARRITASUN
PROIEKTUAREN FAKTURAREN ORDAINKETA EGITEA.

2008ko ekainaren 6ko 40/2008 alkatetza erabakikuntzaren bidez, “Beizamako zubi
esekia” izeneko egitasmo turistikoa aurreikusten diren azterketa eta bideragarritasun
teknikoak garatzeko zerbitzu kontratua jardunbide negoziatu bidez kontratatzeko
espedientea eta kontratua arautzeko administrazio-baldintza zehatzen agiria onartu
zen.

2008ko irailaren 24an egindako Osoko Bilkuran, Udal honek erabaki zuen, besteen
artean, aipatutako proiektua Landabe Ingenieros S.L.ri esleitzea.

Landabe Ingenieros S.L. enpresak, 2009ko maiatzaren 22ko data eta 558 sarrera
zenbakiarekin, lanei dagokion faktura aurkeztu du 48.000.- € (BEZ barne).

Ikusirik aurkeztutako lanak Udal hau aholkatzen duen arkitektoaren oniritzia jaso
duela.

Kontuan hartuz, apirilaren 2ko 7/1985 Legea Toki Araubidearen Oinarriak arautzen
dituenak, 21 eta 22 artikuluetan ezarritakoa, besteak beste.

Aurreko guztia kontuan hartuz, Udalbatzak bertan daudenek aho batez harturiko
erabakiarekin, ondokoa erabakitzen dute:
Bakarra. Landabe Ingenieros S.L.k aurkeztutako faktura onartzea eta
dagokionean ordainketa egitea agintzea.

Erabaki hau izapidezko egintza soila besterik ez da eta beraren aurka ezin da inongo
errekurtsorik jarri.

LAUGARRENGO GAIA
BEIZAMAKO “OSTATU ZAHARRA” TABERNAKO ESLEIPENDUNEK

EGINDAKO UKO EGITE ESKAERA.

AURREKARIAK

Beizamako udalbatza plenoak, 2009ko urtarrilaren 19an egindako bilkuran, besteak
beste, herri honetako Ostatu Zaharra Tabernaren (eta —aukeran-, honi dagokion
etxebizitza eta udal aterpetxea) ustiatzeko emakida administratiboaren erregimenean
kontratazio-espedientea onartu eta hura esleitzeko lizitazio-jardunbideari hasiera
ematea erabaki zuen.

Lizitazio-iragarkia 2009ko martxoaren 4an argitaratu zen Gipuzkoako Aldizkari
Ofizialean, lehiakidek beren proposamenak aurkez zitzaten. Inolako proposamenik
jaso ez zenez, lizitazio hau hutsik deklaratu zuen 2009ko apirilaren 29n egindako
udalbatzak.

Ondoren, Beizamako udalerriarentzat gisa honetako azpiegitura bat edukitzeak
suposatzen duenaren jakitun, Udalak, zegokion jardunbide negoziatuari hasiera
eman zion, eta horretaz gain, interesdun potentzialen bila hainbat kontaktu egin
zituen inguruko ostalaritza eta sukaldaritza eskolarekin batetik eta inguruko
egunkarietan (hitza) prozesuaren berri emanez. Guzti honek bere fruitua eman zuen,
hiru interesdun azaldu ziren eta, Udalak, prozedura irekian erabilitako baldintza
orrietan jasotako klausula berdinetan oinarrituz proposamenak aurkezteko epea
eman zien, azken eguna 2009ko maiatzaren 22a izango zelarik hain zuzen ere.

2009ko maiatzaren 27an egindako plenoan, udal korporazioak, aurkeztutako
proposamenak aztertu eta baloratu ondoren, Gorka Igartua eta Markel Sanz
lizitatzaileek aurkezturiko proposamena hautatu zuen, honako erabakiaren arabera:

Lehena.- Bei zamako “ ost a tjatetxezea Wstidpen askubidta &Gbvien
Igartua eta Markel Sanzi esleitzea, behin-behineko izaeraz.

Bigarrena.- Erabaki honen berri izan ondoren, 15 eguneko epea ematen zaio baldintza
zehatzen agirian jasotako dokumentazio osoa Udalean aurkezteko eta behin
betiko bermea osatzeko.

Hirugarrena.- Aipatutako epea bete eta beharrezko dokumentazioa atxiki ondoren,
esleipena behin betikoa bihurtuko da gainontzeko izapide edo erabaki
gehigarriren beharrik gabe.

Laugarrena.- Esleipena behin betiko izaera duenetik, guztia formalizatuko duen
kontratua 10 egqunetako epean sinatu beharko da.

Bosgarrena.- Erabaki honen berri interesdun guztiei jakinaraztea

Erabaki hau 2009ko ekainaren 11n jakinarazi zitzaien esleipendunei, bere aurka
inolako errekurtsorik aurkeztu ez zutelarik.



BEIZAMAKO UDALA
(GIPUZKOA)

Ondorengo datatan, aurreko emakidadunak zerbitzua uzteko asmoa aurkeztu zion
udal honi. Zerbitzu honek herrian duen garrantzia —lokal publiko bakarra da-, eta une
hartako beharrak kontutan harturik (herriko jaiak ekainaren 29an zirela eta, aurretik,
emakidadun berriek tabernaren ustiakuntzaren jabe egin behar zirela), alderdi
guztiek hitzartu zuten kontzesioari hasiera ematea ekainaren 22tik aurrera, behin
betiko esleipena formalizatuta ez egon arren.

Era honetan, Gorka Igartua eta Markel Sanz J.-ek. Bereganatu zuten Beizamako ostatu
zaharra, etxebizitza eta aterpetxearen ustiakuntzaren emakida administratiboa 2009ko
ekainaren 22an. Beizamako udalbatza plenoak, 2009ko ekainaren 26an egindako
bilkuran, behin betiko esleipena gauzatzea erabaki zuen, eta 10 eguneko epea ematea
erabaki zuen, behin-behineko esleipenarekin jarritako baldintzak bete zitzaten, eta
emakida administratiboari zegokion kontratua izenpe zezaten.
Epe hori amaituz gero, esleipendunek jarraitu zuten goian aipaturiko baldintzak bete
gabe. Hain zuzen:

- Behin-betiko bermea ez zuten ezarri.

- Ustiakuntzak sorturiko hirugarrenen aurreko kalteordainak aseguratzeko

inolako polizarik ez zuten hitzartu
- Kontratua ez zuten izenpetu.

Horretaz gain, Gorka Igartuak iragarri zion udal honi (ahoz, ez idatziz), uko egiten
ziola kontratuaren exekuzioari. Markel Sanz Jk,, bere aldetik, eskatu zion udal honi
esleitutako zerbitzuaren ustiakuntzarekin jarraitzea.

Esleipendunaren ukoa kontratu administratiboa hausteko arrazoirik ez dela jakin
arren, udal honek, hasieraz, onartu zuen Markel Sanz jk. egindako proposamena.

Hala ere, 2009ko irailaren 4n aurkezturiko idazkian, emakidadunak honako hau
azaldu dio udalari:“ Ost atu zaharra eta aterpetxec
sortu diren arazoen aurrean eta horretarako bideragarritasunik ikusi ezean, ESKATZEN DUT
bai udalarentzako eta baita neretzako erabaki hober e na del akoan, akti

Udalak, edozein neurri edo erabaki hartu aurretik, beste esleipendun bat aurkitu arte
(beste bi lehiakide aurkeztu ziren eta) -ustiakuntzan jarraitzea eskatu zion. Honen
aurrean, irailaren 10ean aurkezturiko idazkian, Markel Sanz jk. iragarri du
zerbitzuaren kudeaketa utziko duela irailaren 15ean eta, horretaz gain, hainbat gai
azaldu ditu. Horien aurrean, eta hobeto arrazoitutako erantzunaren kalterik gabe,
honako hau azaldu behar da:

- Ostatua, etxebizitza eta aterpetxea lizitazioan irten aurretik, udal
arkitektoak inspekzio bat egin zuela, horren emaitza txosten batean jasota

dagoelarik. Bertan adierazten da eraikin eta instalazioak lizitazioan
ateratzeko egoeran daudela, hainbat konponketa txikiak ezik, aurreko
emakidadunari egotz dakizkielarik..

- Osasun Departamentuak, ostatu zein aterpetxeko instalazioak ikertu
zituen, eta horren agiriak ere badaude.

- Gasaren depositua kontrolatzeko betebeharra, emakidadunarena da,
onarturiko baldintza pleguaren 4. klausularen 6. puntuan xedatutakoaren
arabera.

Une honetan, bestaldetik, emakidadunak ez ditu bete dagozkion oinarrizko
betebeharrak:

- Behin-betiko bermea, 3.000 €-koa, ez du ezarri.

- Dagokion kanona ez du ordaindu.

- Erantzukizun zibilari aurre egiteko aseguru-polizarik ez du aurkeztu.

Bestaldetik, baldintza pleguan aurreikusitako beste betebeharrak ez ditu bete:

- Udaletxeko garbiketa-lanak ez ditu egin, baldintza pleguan xedaturiko
maiztasunarekin.

- Oharpenik eta baimenik gabe itxi du esleitutako ostatua, hainbat ordu eta
egunetan (adibidez, abuztuaren amaierako asteburua).

- Baldintza Pleguaren 4. klausularen 1. atalean xedaturiko gutxieneko
ordutegia ez du bete.

- Ostatu-zerbitzua uko egin die bezeroei, lan-orduetan.

ADMINISTRAZIO-KONTRATUEN AMAIERA

Kontratu hau, zerbitzu publikoa kudeatzeko kontratua da, Sektore Publikoko
Kontratuak arautzen dituen urriaren 30eko 30/2007ko Legearen 8. artikuluan
xedatutakoaren arabera.

Kontratazio-jardunbide honetan, administrazioak, behin betiko esleipena egin zuen,
aurrekarietan azaldu denaren arabera. Aipatu Legearen 27. artikuluan
xedatutakoaren arabera, administrazio-kontratuak, behin-betiko esleipenarekin
perfekzionatu egiten dira.

Kasu honetan, emakidadunak, ez ditu bete dagozkion oinarrizko betebeharrak,
aurrekarietan aipatzen denaren arabera. Ondoren, esleitutako kontratuari uko egiteko
borondatea azaldu du esleipendunak udal honen aurrean

Sektore Publikoko Kontratuak arautzen dituen urriaren 30eko 30/2007ko Legearen
206 eta 262 artikuluetan xedaturikoa azterturik, esleipendunaren ukoa ez da arrazoi
bat administrazio-kontratuak (eta kasu honetan, zerbitzu publikoak kudeatzeko

kontratua) deuseztatzeko. Zentzu honetan, udal administrazio hau ez dago
beharturik egindako eskaera onartzeko.

Bestaldetik, kontratua ez formalizatzeak, edo kontratistak bere betebehar nagusiak ez
betetzeak (eta fidantzarena horrela da), administrazioari ahalmena ematen dio
kontratua deuseztatzeko jardunbideari hasiera emateko, eta, hala badagokio,
kontratistak sorturiko kalteordainak erreklamatzeko.

Aurreko guztia kontuan hartuz, Udalbatzak bertan daudenek aho batez harturiko
erabakiarekin, ondokoa erabakitzen dute:
Lehena.- Gorka Igartua eta Markel Sanz j.-ei errekerimendua egitea, egindako
esleipenetik sorturiko betebeharrak berehala bete ditzatela.

Bigarrena.- Bestelako kasuan, egindako esleipena eta kontratua deuseztatzeko
jardunbideari hasiera ematea, Gorka Igartua eta Markel Sanz-j.-ek
kontratuaren betebehar nagusiak ez betetzeagatik. Horretarako, udaleko
zerbitzu teknikoek dagokien txostena egingo dute, esleipendunek sorturiko
kalteordainak baloratzeko, udal honek erreklama ditzala, Sektore
Publikoko Kontratuak arautzen dituen urriaren 30eko 30/2007ko Legearen
140.3 eta 208.4 artikuluetan xedatutakoaren arabera. Jardunbideari
dagokionez, urriaren 12ko 1098/2001 Erregelamenduan xedaturikoa
jarraituko da azken kasu honetan.

Hirugarrena.- Likidazio bezala ondoko zenbatekoaren ordainketa errekeritzea:
behin betiko bermea (3.000.-€), taberna okupatu dutenetik eginbeharreko
errentaren ordainketa (82 egun), Gipuzkoako aldizkari ofizialean egindako
iragarkien kostua (baldintza orrietako 4.18 puntuan jasoa) eta kontsumoari
dagokiena hain zuzen ere (dagozkion fakturak heltzean zehazteko).

Laugarrena.- Udaleko zerbitzuei kalte-ordainen txostena egitea agintzea.

Bosgarrena.- 15 eguneko epea ematea egoki deritzoten erabakiari buruzko aurkako
oposizioak aurkezteko.

Erabaki hau behin betikoa da eta administrazioko bidea agortzen du. Beraren aurka

administrazioarekiko auzi-errekurtsoa ipini daiteke Donostiako
Administrazioarekiko auzietako epaitegietan.

BOSGARRENGO GAIA

GIPUZKOAKO FORU ALDUNDIAK ERROLDAREN KONTSULTA
TELEMATIKOAKO EGITEKO BAIMEN ESKAERA.

Ikusirik Gipuzkoako Foru Aldundiak baimen eskaera egin diola Udal honi erroldaren
kontsulta telematikoak egiteko, Gipuzkoarrek internet seguruko software lizentziak
erabili izateko.

Kontuan hartuz, informazioaren eta komunikazioaren gizartearen garapen
aurreratuaren garrantziaz jabetuta, Gipuzkoako erakundeen iritziz komunikazio
sistemen segurtasuna funtsezkoa dela herritarrengan konfiantza sortzeko informazio
iturri berri horien eta horiekin lotutako erabileren inguruan.

Kontuan hartuz, Gipuzkoako Foru Aldundiko Berrikuntzako eta Jakintzaren
Gizarteko Departamentua, Batzar Nagusien agindu bati erantzunez, proposamen bat
prestatzen ari dela herritarrei on lineko autoprestakuntza eta software lizentziak doan
erabiltzeko baimena eskaintzeko, ordenagailuak erabiltzen dituztenean edo
adingabeak interneten sartzen direnenean segurtasuna gainbegiratzeko ezagupenak
eta tresnak izan ditzaten.

Kontuan hartuz, Udal honek 2010erako Foru Aldundia eta IZFErekin elkarlanean e-
Administrazioaren ekimenean izena emana duela.

Aurreko guztia kontuan hartuz, Udalbatzak, bertan daudenek aho batez harturiko
erabakiarekin, ondokoa ebazten du:

Lehena.- Eskatutako baimena ematea.
Bigarrena.- Adieraztea ematen den baimena arestian aipatutako xedearekin
egiten dela soilik.

Erabaki hau izapidezko egintza soila besterik ez da eta beraren aurka ezin da inongo
errekurtsorik jarri.

SEIGARREN GAIA
ONARTZEA, BADAGOKIO, AUTOBUSEN BIDEZKO GARRAIO
PUBLIKORAKO HITZARMENA SINATZEA.

2008ko apirilaren 22ko jakinarazitako Foru Aginduaren bidez, Gipuzkoako Foru
Aldundiak amaitutzat eman zuen Matxinbenta, Beizama eta Azpeitia arteko
bidaiarien errepideko garraio erregularreko zerbitzu publikoa eskaintzeko emakida.

Bestalde, Beizamako Udalak, udalerri honetako ikasleak beraien eskoletara
garraiatzeko, errepidezko bidaiari garraio enpresa baten zerbitzuen beharra du, bai
eta Azpeitia-Beizama-Azpeitia linea zerbitzua egingo duena

Aurrekoa ikusirik, herriaren interes orokorrerako tresna baliagarria dela irudiz,
bertan daudenek aho batez hartutako erabakiaren bidez erabakitzen dute:
Lehena.- Ulacia autobus konpainiarekin hitzarmena sinatzea, autobusen bidezko
garraio publikorako zerbitzua eman dezan. Hitzarmenaren testua ondokoa
izango delarik:

BILDURIK

Alde batetik, ASIER IZAGUIRRE ULACIA, adinez nagusia, 44.125.608-Q N.A. duena eta
Zuberoa kaleko 34 — 4 ezkerrean helbideratua, Autocares Hermanos Escudero, S.L. enpresaren
administradorea.

Bestetik, RAMON GERRIKAGOITIA BENGOETXEA jauna, Beizamako Udaleko Alkate-
Lehendakaria, egintza honetan Korporazioko idazkaria den Bittor Agirreurreta Murgia jauna

lagun duela eta ekitaldiaren fede ematen duenak.
JARDUTEN DUTE

ASIER IZAGUIRRE ULACIA jauna, Autocares Hermanos Escudero, S.L. enpresaren izenean.
RAMON GERRIKAGOITIA BENGOETXEA jauna, Beizamako Udalaren izenean.
Bi alderdiek hitzarmen hau gauzatzeko behar adinako gaitasuna eta lege-ahalmena aitortzen

diote elkarri.

AURREKARIAK
LEHENIK.-Beizamako Udalak, udalerri honetako ikasleak beraien eskoletara garraiatzeko,
errepidezko bidaiari garraio enpresa baten zerbitzuen beharra du, bai eta Azpeitia-Beizama-
Azpeitia linea zerbitzua egingo duena.

BIGARRENIK.- Zerbitzu hau, Autocares Hemanos Escudero S.L. enpresak egiteko interesa du.
KLAUSULAK
Lehena.- Egin nahi den ibilbidea, Beizama-Azpeitia, 15 kilometrokoa dela eta zerbitzu

bakoitza egiteko behar den denbora 30 minutukoa dela.

Bigarrena.- Egingo den zerbitzuaren ezaugarriak honakoak direla:



BEIZAMAKO UDALA

(GIPUZKOA)
Ibilbidea Ezaugarriak Ordutegia Zenbatekoa
(eguneko)
Beizama-Azpeitia- Beizama | 5 zerbitzu 7:50 — 8:30 — 14:00 — 17:00 — 18:45 | 208 € + BEZ (%7)
Beizama-Azpeitia- Beizama | Jardun jarraian | 7:50 —8:30 — 12:30 - 14:00 - 18:45 208 € + BEZ (%7)
Beizama-Azpeitia- Beizama | Opor egunetan | 7:50 — 14:00 / 14:30 — 18:45 125 € + BEZ (%7)

Hirugarrena.- Zerbitzu horiek egiteko, mikrobus erako ibilgailu bat erabiliko da.
Laugarrena.- Hitzarmen hau, 2009 / 2010 ikasturtean zehar egongo da indarrean.

Bi aldeek dokumentu honetan azaldutakoa berretsi dute eta, hala jasota gera dadin, bi
kopiatan eta ondorio bakarrerako sinatu dute Udal idazkaria naizen honen aurrean. Beizaman,

2008ko irailaren lean.

Bigarrena.- Alkatea kontratu hau sinatzeko eskuordetzea.

Erabaki hau behin betikoa da eta administrazioko bidea agortzen du. Beraren aurka

administrazioarekiko

auzi-errekurtsoa ipini daiteke

Administrazioarekiko auzietako epaitegietan.

Donostiako

Aztertzeko beste gairik ez dagoenez, 20:00etan eman da amaitutzat bilera. Han
esandako guztia aktan jaso eta idazkari nauzuen honek EGIAZTATZEN dut.

